VENDIM
Nr. 86, daté 30.12.2016

NE EMER TE REPUBLIKES SE SHQIPERISE

Gjykata Kushtetuese e Republikés sé Shqipérisé, e pérbéré nga:
Bashkim Dedja kryetar 1 Gjykatés Kushtetuese

Vladimir Kristo anétar i « «
Vitore Tusha anétare e « «
Fatmir Hoxha anétar i « «
Gani Dizdari anétar i « «
Besnik Imeraj anétar i « «
Fatos Lulo anétar i « «

me sekretare Edmira Babaj, né datén 11.10.2016 mori né shqyrtim né seancé plenare, me dyer té
hapura, ¢éshtjen me nr. 56 Akti qé i pérket:

KERKUES: Unioni i Shogérive Hidrokarbure Shqiptare

SUBJEKT I INTERESUAR: Késhilli i Ministrave

OBJEKTI: Shfuqizimi si i papajtueshém me Kushtetutén e Republikés sé Shqipérisé 1 vendimit
té Késhillit t¢ Ministrave nr. 970, daté 2.12.2015 “Pér pércaktimin e procedurave dhe té kushteve pér
dhénien e licencave pér tregtimin e naftés bruto dhe nénprodukteve té saj”.

Pezullimi i zbatimit té pikés 9 t€é kreut II té vendimit té¢ Késhillit t¢ Ministrave nr. 970, daté
2.12.2015 “Pér pércaktimin e procedurave dhe té€ kushteve pér dhénien e licencave pér tregtimin e
naftés bruto dhe nénprodukteve té saj” deri né pérfundim té gjykimit.

BAZA LIGJORE: Nenet 11, 17, 18, 131/c dhe 134/1/h t¢ Kushtetutés sé Republikés sé
Shqipérisé; nenet 28, 29, 30, 45 dhe 49/2 t€ ligjit nr. 8577, daté 10.2.2000 “Pér organizimin dhe
funksionimin e Gjykatés Kushtetuese té Republikés sé Shqipérisé”, té€ ndryshuar.

GJYKATA KUSHTETUESE,

pasi dégjoi relatorin e ¢éshtjes Fatos Lulo, mori né shqyrtim pretendimet me shkrim té kérkuesit,
Unionit té€ Shogérive Hidrokarbure Shqiptare (USHHSH), qé kérkoi pranimin e kérkesés, prapésimet
me shkrim té subjektit té interesuar, Késhillit t&¢ Ministrave, qé kérkoi rrézimin e kérkesés, si dhe
diskutoi ¢éshtjen né térési,
VEREN:
I

1. Késhilli i Ministrave, né zbatim t& nenit 100 t€ Kushtetutés, si dhe té neneve 19, 20 e 21 té ligjit nr.
8450, daté 24.2.1999 “Pér pérpunimin, transportimin dhe tregtimin e naftés, gazit dhe nénprodukteve té
tyre”, t€ ndryshuar, ka miratuar vendimin nr. 970, daté 2.12.2015 “Pér pércaktimin e procedurave dhe té
kushteve pér dhénien e licencave pér tregtimin e nafté€s bruto dhe nénprodukteve té saj”” (né vijim VKM
ar. 970/2015).

2. Ndér t€ tjera, pika 9 e kreut II t€ kétij vendimi pércakton: “Pagesa pér dhénien dhe pérséritjen e
licencave pér stacionet e shitjes s¢ karburanteve, gazit t€ 1éngshém, t€ naftés pér automjetet dhe vajrave
lubrifikante éshté 5.000.000 (pesé milion€) leké pér Bashkiné e Tiranés dhe 2.000.000 (dy milioné) leké
pér bashkité e tjera”.

3. Pérpara miratimit t€¢ VKM-sé nr. 970/2015, tarifa pér licencat pér stacionet e shitjes sé
karburanteve, gazit t€ léngshém, t€ naftés pér automijetet, dhe vajrave lubrifikante ka gené 100.000
(njégind mij€) leké, e pércaktuar kjo né vendimin e Késhillit t¢ Ministrave nr. 170, daté 25.4.2002 “Pér
pércaktimin e procedurave dhe t€ kushteve pér dhénien e lejeve e té autorizimeve pér tregtimin e naftés,
gazit e nénprodukteve t€ tyre”.



II

4. Kérkuesi i éshté drejtuar Gjykatés Kushtetuese (Gjykata) né datén 10.6.2016 me kérkesé pér
shfuqgizimin e vendimit t€ Késhillit t¢ Ministrave, duke parashtruar né ményré té pérmbledhur si vijon:

4.1 Pér legitimimin: Né lidhje me legjiimimin rationae personae, unioni €shté njé subjekt juridik i
regjistruar né Gjykatén e Rrethit Gjyqésor Tirané me vendimin nr. 5329, daté 4.5.2016. Anétaré t€ tij jané
shogérité e tregtimit me shumicé dhe pakicé t€ hidrokarbureve né Shqipéri. Unioni legjitimohet ratione
temporis, sepse vendimi né fjalé 1 KM-sé éshté brenda afatit 3-vjecar ligjor pér t'u kundérshtuar para
Gjykatés Kushtetuese, né pérputhje me nenin 50, té€ ligjit nr. 8577, daté 10.2.2000 “Pér organizimin dhe
funksionimin e Gjykatés Kushtetuese t&¢ Republikés sé Shqipéris€”. Unioni legjitimohet ratione materiae
sepse mbron intetesat e shogérive té tregtimit t€ hidrokarbureve dhe VKM-ja nr. 970/2015 &shté
drejtpérdrejté e zbatueshme kundrejt t€ gjithé anétaréve té unionit. Gjithashtu, pér sa i pérket juridiksionit
t€ Gjykatés Kushtetuese, unioni pretendon se pér shkak se akti nénligjor 1 drejtohet té gjithé kategorisé sé
subjekteve tregtare g€ veprojné né fushén e hidrokarbureve, jo né ményré nominative, por né ményré té
cilésuar pér shkak t€ karakteristikave té késaj kategorie, ai éshté njé akt me karakter normativ, i cili hyn né
juridiksionin e késaj Gjykate.

4.2 Pér themelin e ¢éshtjes:

4.2.1 Pércaktimi 1 béré né pikén 9 té kreut II t€ VKM-sé, duke rritur nivelin e tarifés ligjore pér
licencim, cenon parimin e lirisé sé€ veprimtarisé ekonomike me vendosjen e njé tarife joproporcionale
dhe né shkelje té rezervés ligjore duke kufizuar njé té drejté dhe liri themelore me akt nénligjor dhe
jo me ligj, sipas pércaktimit té€ nenit 17 t€ Kushtetutés. Kjo tarifé aplikohet né ményré drastike dhe
aspak graduale, pa parashikuar njé periudhé tranzitore dhe pér mé tepér kur nuk parashikohet né
rregullimin e ri asnjé diferencé tarifore midis aplikimit fillestar pér licencé dhe rinovimit té saj.

4.2.2 Tarifat e reja t€ vendosura me VKM-né nr. 970/2015 cenojné parimin e sigurisé juridike,
duke rénduar ndjeshém situatén e kérkuesit, por edhe té gjithé anétaréve té unionit pér shkak té
shuméfishimit me dhjetéra heré té tarifés sé licencés. T¢ gjithé anétarét e unionit, bazuar né situatén
e méparshme té rregullimit té sistemit té licencimit, kané béré planbizneset e tyre, pérfshiré marrjen e
kredive bankare, investimet, parashikimin e investimeve té reja etj. Bazuar edhe né jurisprudencén e
Gjykatés sé Strasburgut, njé barré tatimore e tepruar dhe joproporcionale cenon siguriné juridike dhe
konceptin e “parashikueshmérisé”’.

4.2.3 Tarifat e licencimit pér kété sektor jané diskriminuese, sepse ato pér sektorét e tjeré jané
shumeéfish mé té uléta.

4.2.4 Né kushtet kur rregullimet e pikés 9 té kreut II t& VKM-sé nr. 970/2016 prekin interesat e
shoqérive té hidrokarbureve, ekzistojné shkaqe té pérligjura pér té vendosur pezullimin e ekzekutimit
té kétij akti, pasi ai potencialisht sjell pasoja té¢ démshme pér anétarét ¢ USHHSH-sé, té cilat, nése
vijné, nuk do té mund té shmangen né rastin e njé vendimi pérfundimtar né favor té kérkuesit.

5. Subjekti i interesuar, Késhilli i Ministrave, ka parashtruar prapésimet si vijon:

51 VKM-ja nar. 970/2015 nuk cenon liriné e veprimtarisé ekonomike, pasi fusha e
hidrokarbureve nuk pérbén né asnjé rast element qé mund té konsiderohet si premisé pér t'u
pérfshiré né kushte dhe kritere si ato qé do ta cenonin kété liri. Synimi i miratimit t€ késaj VKM-je
ka gené pérmirésimi i veprimtarisé sé té gjitha subjekteve népérmjet krijimit t€ kushteve té barabarta,
nga njéra ané, dhe mbrojtjes s€ interesit publik, nga ana tjetér. Detyrimet e subjekteve né referim té
késaj VKM-je nuk interferojné né lirin€ e veprimtarisé ekonomike.

5.2 VKM-ja nuk ka shkelur rezervén ligjore. Ligji nr. 8450, daté 24.2.21999 “Pér pérpunimin,
transportimin dhe tregtimin e naftés, t€ gazit dhe nénprodukteve té tyre”, i ndryshuar ka autorizuar
Késhillin e Ministrave pér nxjerrjen e akteve nénligjore, ka pércaktuar organin kompetent, si dhe
céshtjet specifike g€ duhen rregulluar.

5.3. Nuk kemi cenim té parimit té proporcionalitetit. Eshté e provuar se té gjitha subjektet e



pérfagésuara nga kérkuesi kané paguar tarifén, e cila éshté vendosur me VKM-né nr. 970/2015 dhe
kané vijuar normalisht aktivitetin e tyre. Tarifat, pérfshiré edhe até té kontestuar nga kérkuesi, jané
pjesé e sistemit financiar té shtetit. Késhilli i Ministrave ka marré né ményré vijuese njé séré nismash
rregulluese né sektorin e hidrokarbureve. T¢é shumta kané qgené edhe fushatat pér té garantuar
cilésiné e karburanteve dhe ruajtjen e mijedisit nga pasojat e pérdorimit té tyre. Pas gjithé
problematikave t€ hasura né praktiké, u kérkuan dhe u gjetén mjetet e pérshtatshme té parashikuara
né VKM-né nr. 970/2015.

5.4. Né lidhje me pezullimin e zbatimit t¢ VKM-sé nr. 970/2015, nuk ndodhemi né kushtet e
nenit 45 té ligjit nr. 8577, daté 10.2.2000 “Pér organizimin dhe funksionimin e Gjykatés Kushtetuese
té Republikés sé Shqipérisé”. Nuk ndodhemi pérpara cenimit té njé interesi shtetéror, shogéror,
individual konkret dhe jo t€ hamendésuar si kusht i vetém pér t€ vendosur pezullimin e zbatimit té
aktit. VKM-ja nr. 970/2015 ka mbi 8 muaj g€ zbatohet, pér rrjiedhojé ka mé shumé se 8 muaj gé
subjektet e pérfaqésuara nga kérkuesi i nénshtrohen rregullimit t€ saj. Gjaté kohés sé zbatimit té
VKM-sé nuk éshté evidentuar né praktiké asnjé problematiké né lidhje me zbatueshmériné e pikés 9
té kreut II té saj.

ITI
Vlerésimi i Gjykatés Kushtetuese

A. Pér kérkesén e pexullimit té Zhatimit & 1 KM-sé objekt shqyrtimi

6. Kérkuesi ka kérkuar pezullimin e zbatimit t¢ VKM-sé nr. 970/2015, duke argumentuat se né
kushtet kur rregullimet e pikés 9 té kreut II té késaj VKM-je prekin interesat e shogqérive té
hidrokarbureve, ekzistojné shkaqe té pérligjura pér t€ vendosur pezullimin e ekzekutimit té kétij akti,
pér arsye se potencialisht sjell pasoja té¢ démshme pér anétarét ¢ USHHSH-sé, té cilat, nése vijné,
nuk do té mund té€ shmangen né rastin e njé vendimi pérfundimtar né favor té kérkuesit.

7. Mbledhja e Gjyqtaréve mori paraprakisht né shqyrtim kérkesén pér pezullimin e zbatimit t€ VKM-
sé¢ né datén 18.7.2016 dhe duke i vlerésuar shkaqet e parashtruara né kuptim t€ nenit 45 t€ ligjit nr. 8577,
daté 10.2.2000 “Pér organizimin dhe funksionimin e Gjykatés Kushtetuese té Republikés sé Shqipérisc”,
arriti né pérfundimin se ato nuk jané t€ pérligjura. Pér rrjedhojé, Mbledhja e Gjyqtaréve vendost rrézimin
e kérkesés pér pezullim.

B. Pér legiitinimin e kérkuesit

8. Pér sa i pérket legjitimimit t€ unionit, si subjekte iniciuese sipas nenit 134/2 té Kushtetutés, Gjykata
ka tashmé njé jurisprudencé t€ konsoliduar, e cila ka pranuar legjitimimin e kétyre subjekteve pér ¢éshtje
qé lidhen me interesat e tyre. Gjykata éshté shprehur se vlerésimi nése njé organizaté ka ose jo
mjaftueshém interes, béhet rast pas rasti, né varési t€ rrethanave t€ ¢do ¢éshtjeje t€ vecanté. Organizata qé
vé né lévizje Gjykatén duhet t€ provojé se né c¢faré ményre ajo mund té preket né njé aspekt té
veprimtarisé sé saj, pra duhet t€ provojé lidhjen e drejtpérdrejté dhe t€ individualizuar qé ekziston midis
veprimtarisé sé saj dhe normés qé kundérshton. Interesi pér t€ vepruar duhet té€ jeté i sigurt, i
drejtpérdrejté dhe vetjak. Ky interes konsiston tek e drejta e shkelur, te démi real ose potencial dhe jo te
premisat teorike mbi antikushtetutshmériné e normés qé ka sjellé kété cenim t€ interesit. Vetém fakti qé
dispozitat e kundérshtuara mund t€ kené ose kané pasur njé efekt ¢farédo mbi kérkuesin, nuk éshté i
mjaftueshém pér t&€ pércaktuar nése ai legjitimohet né paraqgitjen e kérkesés, por éshté e nevojshme t&
provohet se dispozita e kundérshtuar rregullon marrédhénie € jané qéllimi i veprimtarisé sé kérkuesit,
sipas pércaktimeve t€ béra né Kushtetuté, né ligje ose, né rastin e subjekteve té sé¢ drejtés private, né
statut (shih vendimin nr. 60, daté 16.9.2016, ¢ Gjykatés Kushtetuese).

9. Kérkuesi pretendon se pércaktimi i béré né pikén 9 té kreut II t€ VKM-sé, duke rritur nivelin e
tarifés ligjore pér licencim, cenon parimin e lirisé sé veprimtarisé ekonomike sepse vendos njé tarifé
joproporcionale dhe né shkelje t€ rezervés ligjore, qé kufizon njé t€ drejté dhe liri themelore me akt



nénligjor dhe jo me ligj, sipas pércaktimit t€ nenit 17 t€ Kushtetutés.

10. Nga materialet bashkélidhur kérkesés, Gjykata konstaton se USHHSH-ja éshté njé subjekt juridik 1
regjistruar né Gijykatén e Rrethit Gjyqésor Tirané, me vendimin nr. 5329, daté 4.5.2016. Anétarét e
unionit jané shoqérité e tregtimit me shumicé dhe pakicé té hidrokarbureve né Shqipéri. N€ statutin e tjj
parashikohet, ndér t€ tjera, se qéllimi kryesor éshté “mbrojtja ¢ interesave 1& anétaréve dhe mbéshtetja e tyre né
kryerjen e aktivitetit né fushén e hidrokarbureve”.

11. Pér sa mé sipér, Gjykata véren se USHHSH-ja mbron interesat e personave juridiké qé ushtrojné
aktivitet ekonomik né fushén e hidrokarbureve dhe se prima facie rezultojné té¢ dhéna té mjaftueshme se
kéto interesa preken nga zbatimi 1 VKM-sé. Pér rrjedhojé, kérkuesi legjitimohet ratione personae né
kéndvéshtrim t€ nenit 134/2 té Kushtetutés. Gijithashtu, kérkuesi legjitimohet edhe ratione temporis, sepse
VKMS-ja nr. 970/2015 éshté brenda afatit ligjor 3-viecar pér t'u kundérshtuar para Gjykatés Kushtetuese,
né pérputhje me nenin 50 té ligjit nr. 8577, daté 10.2.2000 “Pér organizimin dhe funksionimin e Gjykatés
Kushtetuese té Republikés sé¢ Shqipérise”.

12. Pér sa i pérket legjitimimit ratione materiae, sipas nenit 131/c t€ Kushtetutés, Gjykata Kushtetuese
éshté kompetente pér t€ shqyrtuar pajtueshmériné me Kushtetutén edhe té akteve normative té€ organeve
gendrore dhe vendore. Né kuptim t€ késaj dispozite kushtetuese vetém aktet normative mund té jené
objekt 1 kontrollit abstrakt t€ kushtetutshmérisé sé normés, ndérkohé qé aktet individuale i nénshtrohen
kontrollit t€ sistemit t€ zakonshém gjyqésor. Karakteri normativ i aktit t€ kundérshtuar éshté elementi
pércaktues qé ndan juridiksionin kushtetues nga ai 1 gjykatave té zakonshme, prandaj gjaté ushtrimit t&
kontrollit abstrakt t&¢ normés Gjykata ndalet, paraprakisht, né natyrén e aktit t€ kundérshtuar, cka lidhet
drejtpérdrejt me juridiksionin e saj pér shqyrtimin substancial t€ aktit normativ (shib vendimin nr. 54, daté
5.12.2014 # Gpykatés Kushtetuese)

13. Gjykata ka theksuar se njé akt me karakter normativ duhet té vendosé norma té pérgjithshme
sjelljeje, me karakter abstrakt, qé rregullojné marrédhénie té caktuara juridike, té cilat i shtrijné
efektet e tyre mbi njé kategori t€ pacaktuar subjektesh. Akti normativ éshté vullnet 1 shprehur nga
organi publik, né ushtrim t€ funksionit té tij publik, qé rregullon marrédhénie té€ pércaktuara me ligj,
duke vendosur rregulla té pérgjithshme sjelljeje, dhe qé nuk éshté shterues né zbatimin e tij, kuptim 1
dhéné edhe nga ligji nr. 49, daté 3.5.2012 “Pér organizimin dhe funksionimin e gjykatave
administrative dhe gjykimin e mosmarréveshjeve administrative”. Pér sa 1 pérket aktit individual, ai
éshté vullnet 1 shprehur nga organi publik, né ushtrim té funksionit té tij publik, ndaj njé ose disa
subjekteve individualisht té€ pércaktuara té s€ drejtés, qé krijon, ndryshon ose shuan njé marrédhénie
juridike konkrete. Ai i referohet njé fakti konkret, jo njé numri faktesh té mundshme ose hipotetike,
dhe 1 jep zgjidhje njé ¢éshtjeje konkrete me natyré teknike dhe jo normative (shih vendimet nr. 14, daté
21.3.2014; nr. 59, daté 23.12.2014 t¢ Gjykatés Kushtetuese).

14. Né vlerésimin e Gjykatés, tri jané kriteret q€ pércaktojné ndarjen e aktit nénligjor né individual
ose normativ: i) subjektet té cilave akti u drejtohet - subjekte individualisht té pércaktuara té sé drejtés/njé
grup personash té pércaktuar né bazé té karakteristikave té pérgjithshme ose subjekte té
papércaktuara té sé drejtés; ii) objekti - krijimi, ndryshimi ose shuarja e njé marrédhénieje juridike
konkrete e sé drejtés administrative ose pércaktimi i normave té pérgjithshme té sjelljes me karakter
abstrakt; iii) karakteri shterues/joshternes - efektet shtrihen te subjekte té pércaktuara dhe né ményré té
njéhershme ose te subjekte t€ papércaktuara té sé drejtés né ményré t€ vazhdueshme dhe jo té
njéhershme (shih vendimet nr. 14, daté 21.3.2014; nr. 59, daté 23.12.2014 t¢ Gjykatés Kushtetuese).

15. Né rastin konkret VKM-ja nr. 970/2015 pércakton procedurat dhe kushtet pér dhénien e
licencave pér tregtimin e naftés bruto dhe nénprodukteve té saj. Ndér té tjera, né pikén 9 té kreut II
té kétij vendimi thuhet: “Pagesa pér dhénien dhe pérséritien e licencave pér stacionet e shitjes s¢ karburanteve, gazit
1 lengshém, 1é naftés pér automjetet, dhe vajrave lubrifikante éshté 5.000.000 (pesé milioné) leké pér Bashkiné e
Tiranés dhe 2.000.000 (dy milioné) leké pér bashkité e tiera”.

16. Gjykata véren se VKM-ja nr. 970/2015 i drejtohet té gjithé kategorisé sé subjekteve tregtare



qé veprojné aktualisht né fushén e hidrokarbureve dhe atyre qé do té fillojné aktivitetin e tyre né té
ardhmen. Pér kéto arsye, Gjykata ¢gmon se nisur nga rrethi i subjekteve qé u drejtohet, efektet qé do
t€ sjellé mbi to dhe karakteristikat e saj, VKM-ja nr. 970/2015 ka karakter joshterues. Pér rrjedhojé,
VKM-ja nr. 970/2015 éshté akt nénligjor normativ' dhe né kuptim té nenit 131/c té Kushtetutés,
éshté brenda juridiksionit té Gjykatés Kushtetuese.

C. Peér pretendimin e cenimit 1€ parimit kushtetues 1 lirisé sé veprimtarisé ekonomike

17. Kérkuesi pretendon se tarifat e reja t€ vendosura né pikén 9 té kreut II t€ VKM-sé pér
licencimin e subjekteve qé operojné né fushén e hidrokarbureve, nuk jané proporcionale, shkelin
rezervén ligjore, jané diskriminuese dhe cenojné parimin e lirisé sé veprimtarisé ekonomike.

18. Subjekti 1 interesuar argumenton se tarifat, pérfshiré edhe até té kontestuar nga kérkuesi, jané
pjesé e sistemit financiar té shtetit. Késhilli i Ministrave ka marré né ményré vijuese njé séré nismash
rregulluese né sektorin e hidrokarbureve. T¢é shumta kané qgené edhe fushatat pér t€ garantuar
cilésiné e karburanteve dhe ruajtjen e mijedisit nga pasojat e pérdorimit té tyre. Pas gjithé
problematikave té hasura né praktiké, u kérkuan dhe u gjetén mijetet e pérshtatshme té parashikuara
né VKM-né nr. 970/2015.

19. Kushtetuta né nenin 11 parashikon se sistemi ekonomik i Republikés sé Shqipérisé bazohet
né pronén private e publike, si dhe né liriné e veprimtarisé ekonomike. Jurisprudenca kushtetuese
éshté shprehur né ményré té vazhdueshme lidhur me kuptimin dhe réndésiné e lirisé sé€ veprimtarisé
ckonomike, duke e pérkufizuar até si e drejta pér té lidhur kontrata, individualisht ose kolektivisht,
lirisht dhe mbi bazén e vullnetit personal, e drejta pér t€ zgjedhur aktivitetin qé déshiron té ushtrojé
individi, e drejta pér té zgjedhur njé puné sipas preferencés, etj. Kjo liri pérfshin té gjitha té drejtat qé
lidhen me prodhimin, shpérndarjen ose konsumin e mallrave dhe té shérbimeve. Forma mé e larté e
lirisé ekonomike nénkupton té drejtén e pronés, liriné pa asnjé kufizim té qarkullimit t€ fuqisé
punétore, té kapitalit dhe té mallrave. Po ashtu, liria e veprimtarisé ekonomike pérmban né vetvete
edhe liriné e biznesit ose aftésiné pér té krijuar dhe mbyllur njé sipérmartije, liriné e tregtisé ose
mungesén e barrierave lidhur me importimin dhe eksportimin e mallrave dhe shérbimeve, liriné
monetare si masé pér t€ garantuar qéndrueshmériné e ¢mimit, liriné fiskale mbi té ardhurat qofté
individuale, qofté ndaj biznesit né ményré té vecanté, té drejtat e pronés si aftési e individéve pér té
grumbulluar, poseduar dhe disponuar sende té lira nga ndérhyrja e shtetit, liriné e investimit dhe t&
qarkullimit té liré té kapitaleve, vecanérisht té kapitalit té huaj, lirin€ financiare dhe pavarésiné nga
kontrolli shtetéror dhe liriné e punés pér t€ ndérvepruar pa kufizime nga shteti (shib vendimin nr. 33,
daté 8.6.2016 1¢ Gjykatés Kushtetuese).

20. Pérveg sa mé sipér, liria e veprimtarisé ekonomike nénkupton edhe detyrimin e shtetit qé
népérmjet legjislacionit té ndérhyjé né rregullimin e saj, me qéllim qé krahas liris€ sé veprimtarisé
ckonomike, t€ garantohet edhe parimi i shtetit social dhe 1 té¢ mirés sé¢ pérbashkét. Ky detyrim i
ligivénésit shprehet népérmjet nxjerrjes sé normave konkrete juridike, me ané té té cilave disiplinohet
ushtrimi i veprimtarisé sé€ liré ekonomike né sektoré apo fusha té caktuara, me géllim mbrojtjen e
tregut nga deformimet, qé natyrshém mund ti mbarté me vete zhvillimi i lir€ i veprimtarisé
ekonomike (shzh vendimin nr. 33, daté 8.6.2016 té Gyykatés Kushtetuese).

21. Pér shkak té rolit aktiv té shtetit, né drejtim t€ ushtrimit t€ lirisé s¢ veprimtarisé ekonomike,
hartuesit e Kushtetutés kané parashikuar kriteret mbi bazén e té cilave mund té€ ndérhyhet pér té
rregulluar ushtrimin e késaj té drejte. Neni 11, paragrafi 3 i Kushtetutés parashikon se “kufizimet e
lirisé sé veprimtarisé ekonomike mund té vendosen vetém me ligi dbe vetém pér arsye té réndésishme publike”. Nga
pérmbajtja e késaj dispozite rezulton se kemi t€ béjmé me kritere qé lidhen drejtpérdrejt me njé liri
konkrete, si¢ éshté ajo e veprimtarisé ekonomike. Nisur nga struktura e Kushtetutés, e vecanta e

! Votoi kundér legjitimimit Kryetati i Gjykatés Kushtetuese, zoti Bashkim Dedja



késaj dispozite éshté se ajo nuk pérfshihet né grupin e té drejtave dhe lirive té tjera, por gjendet e
vendosur né pjesén ku parashikohen parimet themelore mbi té cilat mbéshtetet organizimi dhe
funksionimi shtetéror i vendit. Pra, hartuesi 1 Kushtetutés ka preferuar ta konsiderojé liriné e
veprimtarisé ekonomike, s€ pari, si parim bazé té sistemit ekonomik té Republikés sé Shqipérisé dhe,
sé dyti, si pjesé té katalogut té lirive dhe té drejtave té shtetasve. Fishté pikérisht ky element dallues i
késaj lirie, pra qenia e saj si njé nga shtyllat e shtetit demokratik, qé 1 jep késaj lirie njé natyré té
vecanté. Kjo vecanti shprehet edhe né aspektin e parashikimit té kriterit kufizues né t€ njéjtén
dispozité qé duhet té aplikohet né raste konkrete (shih vendimin nr. 33, daté 8.6.2016 & Gjykatés
Kushtetuese).

22. Pavarésisht kétij kriteri kufizimi, duke qené se Gjykata Kushtetuese e shqyrton pretendimin
pér cenimin ose jo t€ késaj lirie té lidhur ngushté me sferén e individit, ajo éshté e detyruar ti
drejtohet edhe pérmbajtjes sé nenit 17/1 té Kushtetutés, e cila shtrihet ndaj té gjitha t€ drejtave dhe
litive té parashikuara né té. Konkretisht, dispozita e nenit 17/1 patrashikon se “kufizime t t¢ drejtave
dhe lirive 1¢ parashiknara né kété Kushtetuté mund 1¢ vendosen vetém me ligj, pér njé interes publik ose pér mbrojtjen
e 1¢ drejtave 1€ 1¢ tjeréve. Kufizimi dubet 1é jeté né pérpjesétim me giendjen qé e ka diktuar até.” Pra, kjo dispozité,
pétveg arsyes publike, t€ cilén e gjejmé edhe te neni 11/3, pérmban detyrimin pér té respektuar edhe
kritere té tjera, si: kufizimi me ané té ligjit dhe ekzistenca e raportit té€ drejté midis kufizimit dhe
gjendjes qé e dikton até (shzh vendimin nr. 17, daté 27.3.2012 té Gjykatés Kushtetuese).

23. Né rastin konkret, duhet té vihen né balancé interesat e USHHSH-s¢€, nga njéra ané, dhe
interesat e shtetit, nga ana tjetér. Pér t€ vlerésuar nése né kété rast kushti 1 baraspeshés éshté
respektuar apo éshté pérmbysur, pra nése kéto subjekte jané ngarkuar me njé barré apo peshé
individuale tej masés ose shkallés s¢ duhur, sado i réndésishém té jeté interesi publik ose i
komunitetit né pérgjithési, Gjykata ¢mon té nevojshme té vlerésojé nése strategjia e ndérhyrjes sé
ligjvénésit respekton kriteret € méposhtme: 1) nése objektivi i ligivénésit Eshté mjafineshém i réndésishém pér té
Justifikuar kufizimin e s¢ drejtés; i) nése masat e marra jané 1 lidbura né ményré 1 arsyeshme me objektivin - ato
nuk mund t jené arbitrare, 1¢ padrejta ose 1¢ bazuara mbi vierésime alogjike; iii) nése myjetet e pérdornra nuk _jané mé
té ashpra se sa duben pér t¢ arritur objektivin e kérkuar - sa mé 1¢ médha efektet e démshme té masés sé pérggedbur,
aq mé tepér dubet t¢ jeté i réndésishém objektivi pér tu arritur, né ményré qé masa 1¢ justifikobet si e nevojshme.
Gjykata rithekson se proporcionaliteti 1 njé kufizimi vlerésohet rast pas rasti, duke pasur parasysh se
aspektet e mésipérme nuk duhet té€ analizohen ve¢ e veg, por té gérshetuara me njéra-tjetrén (shib
vendimin nr. 12, daté 14.4.2010 t¢é Gyykatés Kushtetuese). Pra, né thelb té€ parimit té proporcionalitetit
géndron ckuilibrimi i drejté i interesave, vlerésimi objektiv i tyre, si dhe shmangia e konfliktit
népérmjet pérzgjedhjes s¢ mjeteve t€ duhura pér realizimin e tyre (shzh vendimin nr. 33, daté 8.6.2016 t¢
Gyykatés Kushtetuese).

24. Jurisprudenca kushtetuese, vecanérisht pér sa u takon mjeteve té€ pérdorura, éshté shprehur se
ligivénési duhet té zbatojé mjete té tilla ligjore, té cilat duhet t€ jené efektive, d.m.th. t€ zgjedhura né
ményré t€ tillé qé té jené té pérshtatshme pér realizimin e synimeve qé ndigen. Pérdorimi i kétyre
mijeteve duhet té jeté i domosdoshém, gjé qé do té thoté se synimi nuk mund t€ arrihet me mjete té
tjera. Domosdoshméria ka té béjé, gjithashtu, edhe me pérdorimin e mjeteve mé pak té démshme
pér subjektet g€ u cenohen té drejtat dhe lirité. Kushti 1 pérpjesétimit té kufizimit me gjendjen qé e
ka diktuar konkretizohet né kérkesén e domosdoshmérisé, dobishmérisé dhe proporcionalitetit, né
kuptimin strikt té kufizimeve té imponuara. Respektimi i kétyre kushteve kérkon njé analizé té
kujdesshme né ¢do rast konkret, duke ballafaquar interesin publik gé dikton kufizimin me ato té
drejta g€ si rezultat i tij i nénshtrohen kufizimit, si dhe duke vlerésuar edhe ményrén e kufizimit (shib
vendimin nr. 33, daté 8.6.2016 t¢ Gjykatés Kushtetuese).

25. Shpesh reformat radikale vlerésohen si instrumenti qé pérmbush nevojén pér té rritur té
ardhurat né buxhetin e shtetit, qé krijohet nga té ardhurat e mbledhura prej taksave, tatimeve dhe
detyrimeve t€ tjera financiare, si dhe prej té ardhurave té tjera té ligjshme. Kéto reforma radikale té



sistemit ekonomik dhe politik té njé vendi ose gjendja e financave té shtetit mund té justifikojné
kufizime té forta té té€ drejtave themelore té individit, megjithaté rrethana té tilla nuk mund té
mbéshteten né dém té parimeve themelore qé pérshkruajné Konventén (shib vendimin ¢ GIEDN]-s¢ né
ceshtjen “Strain dbe 1 tjeré kundér Rumanisé” t¢ datés 30.11.2005). Edhe pér sa i takon hapésirés sé
vlerésimit qé i éshté dhéné shtetit, sado e konsiderueshme qofté, ajo nuk mund té jeté e pakufizuar.
Ushtrimi i diskrecionit té shtetit, madje edhe né kontekstin e reformave mé komplekse, nuk mund té
sjellé rriedhoja né kundérshtim me standardet e Konventés (shih vendimin ¢ GJEDN]-sé né ¢éshtjen
“Maria Atanasin dhe 1¢ tieré kundér Rumanisé”, ¢ datés 12.1.2017).

26. Gjykata Kushtetuese né jurisprudencén e saj ka theksuar se ndérhyrja e ligjvénésit né
veprimtariné ekonomike té subjekteve té ndryshme duhet té jeté proporcionale né até masé qé té
mos cenojé né thelb gjendjen e tyre financiare dhe veprimtariné ekonomike qé ato ushtrojné. Ato,
nga ana tjetér, duhet té jené dhe té arsyeshme, duke vendosur njé balancé té drejté midis kérkesave té
interesit t€ pérgjithshém té komunitetit pér njé ekonomi té formalizuar dhe kérkesave t€ mbrojtjes sé
lirisé s€ ushtrimit té veprimtarisé ekonomike dhe té sé drejtés sé€ pronés té tatimpaguesve. Pér sa
kohé normat ligjore nuk sigurojné baraspeshén e kérkuar mes sé drejtés sé kufizuar dhe interesit
publik, duke vendosur njé barré té tepruar e té papérballueshme pér subjektet tatimpaguese, atéheré
ndérhyrja nuk éshté proporcionale dhe si e till€ sjell cenimin e lirisé sé veprimtarisé ekonomike dhe
té sé drejtés sé pronés (shih vendimin nr. 33, daté 8.6.2016 té Gyykatés Kushtetuese).

27. Duke ju rikthyer ¢éshtjes né shqyrtim, Gjykata véren se rritja e tarifés sé licencimit né masén
20 dhe 50-fish éshté arbitrare, e paarsyeshme, a paargumentuar dhe joproporcionale. Késhilli i
Ministrave nuk arriti t€ argumentojé pretendimet e tij pér domosdoshmériné e ndérhyrjes né
rregullimin e tregut té hidrokarbureve. Ai pranoi se ndérhyrja né fjalé nuk éshté mbéshtetur né
ndonjé studim paraprak dhe té thelluar, duke u ballafaquar edhe me praktikat mé t€ mira evropiane.
Pér kété arsye, Gjykata ¢gmon se pretendimi se biznesi i hidrokarbureve éshté zhvilluar né ményré té
pakontrolluar dhe ka véshtirésuar kontrollet e organeve kompetente, éshté i pabazuar. Pérdorimi 1
mijeteve dhe formave té tilla t€ papérshtatshme pér té “frenuar” konkurrimin e tyre né treg, bie
ndesh me parimin e lirisé sé veprimtarisé ekonomike. Qeveria duhet té gjejé forma té tjera té
pérshtatshme, né pérputhje me ligjet né fuqi, duke forcuar né ményré cilésore punén e organeve té
kontrollit, pér té¢ shmangur deformimet né treg dhe pasojat negative q¢ mund t’i vijné interesave té
konsumatoréve dhe shtetit.

D. Pér cenimin e parimit 1 sigurisé juridike

28. Kérkuesi pretendon se tatifat e reja té€ vendosura me VKM-né nr. 970/2015 cenojné parimin e
sigurisé juridike, duke rénduar ndjeshém situatén e anétaréve t€ shoqatés pér shkak t€¢ shuméfishimit me
dhjetéra heré té tarifés s€ licencés. T¢ gjithé anétarét e shoqatés, bazuar né situatén e méparshme té
rregullimit té sistemit t€ licencimit, kané béré planbizneset e tyre, pérfshiré marrjen e kredive bankare,
investimet, parashikimin e investimeve té reja etj. Bazuar edhe né jurisprudencén e Gjykatés sé
Strasburgut, njé barré tatimore e tepruar dhe joproporcionale cenon siguriné juridike dhe konceptin e
“parashifneshmirisé”.

29. Gjykata ka theksuar se parimi i sigurisé juridike, pérfshin, krahas qartésis€, kuptueshmérisé dhe
géndrueshmérisé s¢ sistemit normativ, edhe besimin te sistemi juridik, pa marré pérsipér garantimin e
me té drejtat e shtetasve duhet t€ kené géndrueshméri t€ mjaftueshme qé siguron vijimésiné e tyre. Si
rregull, nuk mund t€ mohohen interesa dhe pritshméri té ligishme t€ qytetaréve nga ndryshimet né
legjislacion dhe shteti duhet t€ synojé t€ ndryshojé njé situaté t€ rregulluar mé paré vetém nése ndryshimi
sjell pasoja pozitive, konkretisht trajtim mé t€ miré financiar pér subjektet pérfituese (shzh vendimet nr. 43,
daté 6.10.2011; nr. 34, daté 28.5.2012; nr. 37, daté 13.6.2012 t¢ Gjykatés Kushtetuese).

30. Né rastin konkret, Gjykata véren se tarifa pér licencimin e stacioneve té karburanteve, pérpara
miratimit t¢ VKM-sé nr. 970/2015, ka gené 100.000 (njéqgind mij€) leké. Me miratimin e késaj VKM-je



kjo tarifé u pércaktua né masén 5.000.000 (pesé milion€) leké pér subjektet té cilat operojné brenda
territorit t€ Bashkisé sé Tiranés dhe 2.000.000 (dy milioné) leké, pér subjektet té cilat operojné né
territorin e bashkive e tjera.

31. Siguria juridike éshté njé nga elementet mé esenciale té parimit té shtetit t€ sé drejtés dhe
pérfshin, krahas qartésisé, kuptueshmérisé dhe qéndrueshmérisé sé sistemit normativ, edhe besimin
te sistemi juridik, pa marré pérsipér garantimin e ¢do pritshmérie pér mosndryshim té njé situate té
tavorshme ligjore (shih vendimin nr. 33, daté 24.6.2010 1& Gyykatés Kushtetuese). Ligjvénési nuk mund té
pérkeqésojé né ményré té paarsyeshme gjendjen ligjore té personave, t&€ mohojé té drejtat e fituara
ose té shpérfillé interesat legjitim té tyre (shih vendimin nr. 36, daté 15.10.2007 & Gjykatés Kushtetuese).

32. Gjykata e ¢mon té réndésishme té theksojé se ndryshimi i njé situate ligjore té caktuar nuk
duhet béré né ményré arbitrare, pa kritere té qarta apo né kundérshtim me parimin e shtetit té sé
drejtés. Cdo ndryshim duhet té vlerésohet edhe né raport me interesat publiké té cilét e kané
detyruar ligjvénésin, né rastin konkret Késhillin e Ministrave, t€ ndryshojé njé situaté juridike té
caktuar. Parimi 1 sigurisé juridike, né thelb, garanton individin se shteti nuk do té pérkeqésojé né
ményré arbitrare pozitén e tij ligjore, cka do té thoté pa njé shkak té bazuar né interesin legjitim
publik qé mbizotéron. Gjykata thekson se parimi i sigurisé juridike, si standard kushtetues, i zhvilluar
nga jurisprudenca e Gjykatés, krahas parimeve t€ tjera kushtetuese, i imponon ligjvénésit detyrimin
pér té pércaktuar kritere ligjore té qarta, t€ géndrueshme dhe mbi té gjitha joarbitrare.

33. Né rastin né shqyrtim, ligjvénési ia ka dhéné Késhillit t&¢ Ministrave kompetencén pér té
pércaktuar pagesén pér dhénien dhe pérséritjen e licencave pér stacionet e shitjes sé karburanteve.
Rritja e késaj tarife me 50-fish pér subjektet té cilat operojné brenda territorit t€ Bashkisé sé Tiranés
dhe 20-fish pér subjektet té cilat operojné né territorin e bashkive e tjera, si¢ éshté rasti konkret,
pérbén njé ushtrim arbitrar té veprimtarisé ligjvénése, qé bie né kundérshtim me Kushtetutén.
Ndryshimet né aktin nénligjor duhet té kishin sjellé géndrueshméri té mijaftueshme qé siguron
vijimésiné e sé drejtés sé€ fituar, né ményré té€ vecanté té atyre qé operojné né treg dhe ju nevojitet té
rinovojné licencén, mos cenim té€ besimit dhe pritshmérive legjitime té kétyre subjekteve, té cilat
aktualisht e ushtrojné kété lloj aktiviteti. Kéto ndryshime, té€ béra né mungesé té argumenteve dhe qé
jané té pajustifikuara, nuk garantojné stabilitet dhe qartési t€é mjaftueshme pér té shmangur
arbitraritetin. Pér rrjedhojé, Gjykata vleréson se ndérhyrja e Késhillit t¢ Ministrave ka cenuar parimin
e sigurisé juridike dhe pretendimi i kérkuesit né lidhje me kété cenim éshté i bazuar.

E. Pér pretendimin e cenimit 12 regervés ligiore

34. Gjykata véren se kérkuesi ka kundérshtuar para saj ményrén e vendosjes sé€ tarifés, e cila duhet té
ishte vendosur me ligj dhe jo me VKM. Kérkuesi pretendon se vendosja e késaj tarife me akt nénligjor
bie né€ kundérshtim nenet 11, 17 dhe 118 té¢ Kushtetutés, duke cenuar késhtu rezervén ligjore.

35. Gjykata, gjaté votimit t€ ¢éshtjes pér kété pretendim, pér arsye se votat u ndané né ményré té
barabarté, nuk artiti shumicén e € gjithé anétaréve t€ saj t€ kérkuar nga neni 133/2 i Kushtetutés dhe
neni 72/2 i ligjit nr. 8577, daté 10.2.2000 “Pér otganizimin dhe funksionimin e Gjykatés Kushtetuese té
Republikés sé¢ Shqipérisé”. Né kéto kushte, Gjykata, né bazé t&€ nenit 74 t€ ligjit nr. 8577, daté 10.2.2000
“Pér organizimin dhe funksionimin e Gjykatés Kushtetuese té Republikés sé Shqipéris€”, vendosi
refuzimin e kétij pretendimi.

E. Pér pretendimin e cenimit 16 parimit 2 diskriminimit

30. Kérkuesi pretendon se tarifat e licencimit pér kété sektor jané diskriminuese, kurse pér sektorét e
tjeré jané shuméfish mé t€ uléta.

37. Né lidhje me kété pretendim té kérkuesit Gjykata vleréson se ai nuk éshté ngritur né nivel
kushtetuese dhe kérkuesi nuk ka sjellé argumente bindése pér t€ mbéshtetur kété pretendim. Pér kété
arsye, Gjykata vleréson se ky pretendim éshté i pabazuar.



PER KETO ARSYE,

Gjykata Kushtetuese e Republikés sé Shqipérisé, né mbéshtetje t&€ neneve 131/c dhe 134/1/h ¢
Kushtetutés, si dhe té neneve 72 e vijues té ligjit nr. 8577, daté 10.2.2000 “Pér organizimin dhe
funksionimin e Gjykatés Kushtetuese té Republikés sé Shqipérisé”, t€ ndryshuar, me shumicé
votash,

VENDOSI:

- Pranimin pjesérisht té kérkesés.

- Shfuqizimin si té€ papajtueshme me Kushtetutén e Republikés sé Shqipérisé té pikés 9 té kreut 11
té vendimit té Késhillit t¢ Ministrave nr. 970, daté 2.12.2015 “Pér pércaktimin e procedurave dhe té
kushteve pér dhénien e licencave pér tregtimin e naftés bruto dhe nénprodukteve té saj”.

- Rrézimin e kérkesés pér pretendimet e tjera.

Ky vendim éshté pérfundimtar, i formés sé preré dhe hyn né fuqi ditén e botimit né Fletoren
Zyrtare.

Anétaré pro: Vitore Tusha, Vladimir Kiristo, Gani Dizdari, Fatmir Hoxha, Fatos Lulo,
Besnik Imeraj
Anétaré kundér: Bashkim Dedja (kryetar)

MENDIM PAKICE

1. Pér arsye se nuk ndaj t€ njéjtin qéndrim me shumicén lidhur me pérfundimin e arritur né kété
¢éshtje, e ¢moj té€ réndésishme té shprehem me mendim pakice.

2. Sipas shumicés, “VKMja nr. 970/2015 i drgtobet 17 githe kategorisé sé subjefeteve tregtare qgé veprojné
aktualisht né fushén e hidrokarbureve dhbe atyre gé do ¢ fillojné aktivitetin e tyre né 1 ardbmen. Pér kéto arsye, ajo cmon se
nisur nga rvethi i subjekteve qé u drejtobet, efekteve gé do 1¢ sjellé mbi to dhe karakteristikave 6 saj, 1KM-ja nr.
970/2015 ka karakter joshterues. Per rijedbojé, 1'KM-ja nr. 970/ 2015 éshte akt nénligior normativ dhe, né kuptim t¢
nenit 131/ ¢ 1 Kushtetutés, éshté brenda juridiksionit 16 Gpykatés Kushtetuesé® (prg. 16 7 vendimif). Mbi qéndtimin e
shumicés pér juridiksionin e Gijykatés né kontrollin e akteve normative nénligjore ndaj géndrim té
kundért, nisur nga elaborimi i standardit “shterim i mjeteve efektive”, pér sa vijon.

3. Neni 131 i Kushtetutés pércakton kompetencat e Gjykatés, ndér té cilat dhe papajtueshmériné e
akteve normative t€ organeve gendrore dhe vendore me Kushtetutén dhe marréveshjet ndérkombétare
(131/c). Procedura pér shqyrtimin e ¢éshtjeve t€ pajtueshmérisé sé ligjit dhe té akteve té tjera normative
me Kushtetutén éshté detajuar né ligjin nr. 8577, daté 10.2.2000 “Pér organizimin dhe funksionimin e
Gjykatés Kushtetuese t€ Republikés sé Shqipérisé”, té€ ndryshuar.

4. Nga ana tjetér, ligji nr. 49/2012 “Pér organizimin dhe funksionimin e gjykatave administrative dhe
zgjidhjen e mosmarréveshjeve administrative” pércakton kompetencén léndore t€ gjykatave
administrative lidhur me mosmarréveshjet ¢ lindin nga aktet administrative individuale, aktet nénligjore
normative dhe kontratat administrative publike, t€ nxjerra gjaté ushtrimit t€ veprimtarisé administrative
nga organi publik (neni 7). Ky ligj pércakton edhe kompetencén e gjykatés administrative t€ apelit, qé
shqyrton né shkallé té paré mosmarréveshjet me objekt aktet nénligjore normative (neni 10).

5. N€ ¢éshtjen konkrete, kérkuesja, USHHSH-ja, kishte mundési ti drejtohej gjykatés administrative
t€ apelit pér shfuqgizimin e VKM-sé, objekt shqyrtimi, por ka zgjedhur t'i drejtohet drejtpérsédrejti
Gjykatés Kushtetuese.

6. Né pamje té€ paré, né kéndvéshtrimin literal, neni 131 i Kushtetutés nuk kérkon shterimin e
mijeteve pér subjektet qé i drejtohen Gjykatés Kushtetuese pér kontrollin abstrakt té akteve
nénligjore normative, né ndryshim nga kontrolli i kérkesave té individéve pér shkelje té té drejtave



kushtetuese pér njé proces té rregullt ligjor, ku kjo kérkesé éshté e pércaktuar qarté, (neni 131/f).
Megjithaté, vlerésoj se Kushtetuta, si rregull, imponon respektimin e parimit té subsidiaritetit edhe
né kontrollin abstrakt té akteve nénligjore, nése ekziston njé mjet tjetér efektiv né sistemin ligjor.

7. Kjo frymé éshté pérqafuar edhe me ndryshimet kushtetuese né ligjin nr. 76/2016, daté
22.7.2016, né nenin 131/f, ku parashikohet se individét mund ti drejtohen gjykatés, nése kané
shteruar mjetet juridike efektive pér mbrojtjen e té drejtave. Kjo dispozité gjen pasqyrim dhe né
ndryshimet e ligjit organik t€ Gijykatés Kushtetuese, neni 71/a/1, sipas té cilit, kérkuesi mund t’i
drejtohet Gjykatés kur ka shteruar té gjitha mjetet juridike efektive para se t'i drejtohet Gjykatés
Kushtetuese ose kur legjislacioni 1 brendshém nuk parashikon mjete juridike efektive né dispozicion
(me efekt nga 1 mars 2017). Pavarésisht se né kohén e pranimit té kérkesés pér shqyrtim dhe
gjykimit té ¢éshtjes kéto dispozita nuk ishin né fuqi dhe akoma nuk prodhojné efekte pjesérisht,
pérséri mendoj se jané njé argument i réndésishém pér ezaurimin e sistemit gjyqésor administrativ
pér aktet normative nénligjore, para ushtrimit té kérkesés né Gjykatén Kushtetuese.

8. Gjykata administrative, gjaté shqyrtimit gjyqésor té njé veprimi administrativ, kryesisht ose me
kérkesé té paléve, vendos t€ mos zbatojé njé akt nénligjor normativ, né bazé té té cilit éshté kryer
veprimi administrativ qé shqyrtohet, kur ¢mon se akti nénligjor éshté i paligjshém (neni 38 i ligjit nr.
49/2012 pér gjykimin administrativ). Né kété ményré, gjykatat administrative verifikojné pérputhjen
e aktit me ligjin, sipas nenit 118 té Kushtetutés, si gjykatat qé jané kompetente pér ta béré njé gjé té
tillé. Pra, kur ka njé organ tjetér gjyqésor qé kontrollon aktin nénligjor pér sa i pérket ligjshmérisé sé
tij, si¢c €shté gjykata administrative e apelit né rastin konkret, ky organ duhet ta béjé kété kontroll
pérpara se ¢€shtja té paraqitet né Gjykatén Kushtetuese. Ky kontroll i ligjshmérisé éshté mjaft i
réndésishém, pasi pajtueshméria e aktit nénligjor me ligjin éshté njé ¢éshtje qé nuk hyn né
juridiksionin kushtetues. Ushtrimi i kontrollit kushtetues pérpara atij administrativ mund té keté
ndikim té papérshtatshém mbi kontrollin e mépasshém qé mund té ushtrohet nga gjykata
administrative e apelit lidhur me ligjshmériné e aktit nénligjor normativ.

9. Nga piképamija teorike dhe normative, né thelb, kontrolli i ligjshmérisé ndaj akteve nénligjore
normative, g€ ushtrohet nga Gjykata Administrative e Apelit, éshté njékohésisht edhe kontroll i
kushtetutshmérisé (nenet 4, 116 dhe 118 t€ Kushtetutés). Kuptimi normativist bazohet né hierarkiné
juridike dhe né supremaciné e normés kushtetuese ndaj akteve mé t€ uléta, qé¢ né doktrinén kushtetuese
njihet si parimi 1 epérsisé (supremacis€) t€ Kushtetutés. Kushtetuta, si ligji themelor i shtetit, detyron t&
gjitha organet e pushtetit publik qé t'i ushtrojné kompetencat e tyre vetém né kuadér dhe né bazé té
normave kushtetuese, qé pérbén njé parim tjetér t€ réndésishém, até t€ kushtetutshmérisé funksionale.

10. Gjyqtari administrativ kur realizon kontrollin e pérputhshmérisé sé aktit administrativ me ligjin né
fakt nuk ndalohet té realizojé edhe kontrollin e kushtetutshmérisé€, pasi kushtetutshméria identifikohet
edhe me parimin e hierarkisé sé normave té sé¢ drejtés (stricto sensu), qé do té thoté se aktet administrative
dhe ligjet duhet t€ pérputhen me normat e Kushtetutés. Né bazé t€ nenit 145 té Kushtetutés gjyqtarét i
nénshtrohen Kushtetutés dhe ligjeve, duke respektuar hierarkiné e burimeve t€ s¢ drejtés. Rendi juridik
nuk éshté njé radhitje e barasvlershme normash, por njé sistem hierarkik, i cili pérbéhet nga nivele té
ndryshme vlefshmérie dhe né secilin nivel géndron njé normé ose grup normash, duke pérftuar késhtu
edhe fuginé e caktuar juridike. Kjo piramidé aktesh normative ka né majé t€ saj Kushtetutén, e cila
shérben si burim pér aktet e tjera juridike (shib vendimun nr. 3, daté 20.2.2006 17 Gyykatés Kushtetuese).
Kushtetutshméria e pérfshin ligishméring, pra njé akt nénligjor antikushtetues éshté dhe i paligjshém,
ndérsa e kundérta nuk éshté gjithmoné e vérteté, qé do té thoté se njé akt mund té jeté 1 paligjshém, por
jo patjetér antikushtetues. Né kété kéndvéshtrim, parimi i subsidaritetit nénkupton se kur paragiten
pretendime pér paligishmériné e njé akti nénligjor jo vetém qé gjykatat administrative duhet t€ kené
mundésiné t€ shprehen lidhur me thelbin e aktit, por edhe t€ béjné kontrollin e ligjshmérisé e
kushtetutshmérisé sé tij, bazuar né parimin e hierarkisé sé normave juridike.

11. Kontrolli gé bén gjykata administrative €shté njé kontroll efektiv, duke gené se ajo mund ta



shfuqizojé aktin nénligjor nése vértetohen shkaqet pér ta béré kété. Sipas ligjit pér gjykimin e
mosmarréveshjeve administrative (nr. 49/2012, 7 ndryshuar) gjykata administrative e apelit, kur gjykon si
gjykaté e shkallés sé paré mosmarréveshjet me objekt aktet nénligjore normative, né vendimin e saj
pérfundimtar mund t€ vendosé shfuqizimin térésisht apo pjesérisht t€ aktit administrativ (shih nenet 10/ b
dhe 40/ 1/ a t¢ ligiit nr. 49/ 2012 #¢ ndryshuar).

12. Bazuar né konsideratat e mésipérme, pakica vleréson se kérkuesja duhet té kishte shteruar mjetet
qé kishte né dispozicion para se t€ ezauronte kontrollin kushtetues t¢ VKM-sé nr. 970/2015, né
respektim té parimit t€ subsidiaritetit né kontrollin abstrakt t& akteve nénligjore, né kuptim té nenit 124 t&
Kushtetutés, pér rrjedhojé ajo nuk legjitimohet pér kété kérkim (ratione materiae). S€ fundmi, dua té theksoj
se kété géndrim e kam mbajtur edhe né vendimin nr. 60/2016 t€ Gjykatés Kushtetuese, me kérkuese
Dhomén Kombétare té Avokatisé.

Kryetar: Bashkim Dedja



